
Annotatsiya: Ушбу маколада юридик шахсни ташкил этиш, қайта ташкил 

этиш ва тугатиш билан боғлиқ низоларнинг Ўзбекистон Республикаси конунчилиги 

хужжатларидаги нормалар ва илмий адабиѐтлардаги хукукий тахлили баѐн 

килинган. Шунингдек, конун хужжатларидаги юридик шахснинг фаолият юритиши 

ва макоми хусусида карашлар тахлил килинган. Корпоратив низолар шаклидаги 

низолар тушунчасига атрофлича тўхталиш баробарида низонинг юзга келиш 

сабабларига хам санаб утилган. 

Аннотация: В данной статье представлен правовой анализ споров, связанных с 

созданием, реорганизацией и ликвидацией юридического лица в правовых документах 

Республики Узбекистан и в научной литературе. Также были проанализированы 

представления о деятельности и статусе юридического лица в юридических 

документах. Перечислены причины возникновения конфликта, а также понятие 

конфликтов в форме корпоративных споров. 

Bozor iqtisodiyoti sharoitida korporativ munosabatlarning rivojlanishida davlat muhim 

oʼrni tutudi. Davlat jamiyatdagi ijtimoiy, shu jumladan, iqtisodiy munosabatlarni 

rivojlantirishdan manfaatdor subʼekt sifatida uning oʼzi tadbirkorlik bilan bevosita 

shugʼullanmaydi, balki sohaga oid umumiy jarayonlarning asosiy siyosiy tashkilotchisi 

boʼlib, ishlab chiqarishni har tomonlama qoʼllab-quvvatlaydi, tadbirkorlikning taraqqiy 

etishiga huquqiy, iqtisodiy shart-sharoit yaratib beradi
61

. 

Korporativ huquq printsiplaridan kelib chiqqan holda yana bir muhim masala haqida 

toʼxtalib oʼtish kerakki, fikrimizcha, yuridik shaxsni tashkil qilish bilan bogʼliq nizolarni 

korporativ nizolar deb hisoblash uchun bu yerda tashkil etilayotgan yuridik shaxs, yaʼni 

korporatsiya davlat roʼyxatidan oʼtgan boʼlishi lozim
62

. Masalan, biror korporatsiya tashkil 

etilib, u davlat roʼyxatidan oʼtgandan soʼng taʼsischilar oʼrtasida shu korporatsiyaning 

tashkil etilishi bilan bogʼliq nizo paydo boʼlsa, ushbu nizo korporativ nizo tariqasida koʼrib 

chiqiladi. Bundan kelib chikib aytishimiz mumkunki, tadbirkorlik subьektlari davlat 

ruyxatidan oʼtmasa, ular oʼrtasida yuzaga kelgan nizolarni korporativ nizo yemas, aksincha, 

maьmuriy yoki iktisodiy nizo deb baxolash maksadga muvofik boʼladi
63

. 

Аgar korporatsiya davlat roʼyxatidan oʼtmasdan turib uni taʼsis etayotgan shaxslar 

oʼrtasida shu korporatsiyaning tashkil etilishi bilan bogʼliq nizo paydo boʼlsa, 

korporatsiyani tashkil etayotgan shaxslar yuridik jihatdan taʼsischi maqomini olmaganliklari 

hamda shu korporatsiya ham yuridik shaxs maqomiga ega boʼlmaganligi sababli ushbu nizo 

korporativ nizo hisoblanmaydi va bu toifadagi nizolar iqtisodiy sudga taalluqli boʼlmaydi
64

. 

Chunki IPK 37-moddasining beshinchi qismidagi “yuridik shaxs joylashgan yerdagi” degan 

jumla tashkil etilayotgan korporatsiyaning yuridik shaxs maqomiga ega boʼlishligini 

anglatadi. FK 44-moddasining toʼrtinchi qismida yozilishicha, yuridik shaxs davlat 

roʼyxatidan oʼtkazilgan paytdan boshlab tashkil etilgan hisoblanadi. Yaьni yuridik shaxs 

tashkil etish toʼgrisidagi ishtirokchlarning karori yoki bayonnomasidan farkli ravishda 

belgilangan tartibda davlat ruyxatidan utgandann keyin yuridik shaxs makomiga ega 

buladi
65

. 

FKning 43-moddasiga koʼra, yuridik shaxslar taʼsis shartnomasi va ustav va taʼsis 

shartnomasi asosida faoliyat yuritishi belgilangan. FK 41-moddasi birinchi qismiga koʼra, 

yuridik shaxs oʼzining taʼsis hujjatlarida nazarda tutilgan faoliyati maqsadlariga muvofiq 

fuqarolik huquq layoqatiga ega boʼladi. Ushbu moddaning uchinchi qismida yuridik 

shaxsning maxsus huquq layoqati uning ustavi, nizomi yoki qonun hujjatlari bilan 

belgilanishi yozilgan. Аsosan korporativ nizolar ushbu xujjatlar talablarini buzilishi 

okibatida kelib chikadi va tomonlarga bir kancha majburiyatlar yuklaydi. 

Maʼlumki, yuridik shaxsning taʼsis shartnomasi muassislari tomonidan tuziladi. Taʼsis 

shartnomasida yuridik shaxs tashkil etilayotgan va faoliyat yuritayotgan jarayondagi 

muassislar oʼrtasidagi munosabatlar tartibga solinadi. Unda ishtirokchilar yuridik shaxsni 

tashkil etish tartibini, birgalikda faoliyat koʼrsatish, uning ustav fondiga oʼz ulushlarini yoki 

mol-mulklarini kiritish, uning faoliyatida qatnashish shartlarini belgilaydilar
66

. 

Jamiyat ustavi yuzasidan vujudga keladigan nizolar ham sudda koʼriladigan korporativ 

nizolarga oid talabning predmeti boʼlishi mumkin. Аmmo taʼsis shartnomasidan farqli 

ravishda jamiyat ustaviga nisbatan fuqarolik qonun hujjatlarining bitimni haqiqiy emasligi 

bilan bogʼliq normalari qoʼllanilmaydi
67

. 

Аgar biror jamiyatning taʼsis hujjatlarida bartaraf etiladigan buzilishlar mavjud boʼlsa, 

bu holat aktsiyadorlarning navbatdan tashqari umumiy yigʼilishini chaqirish va ustavga 

oʼzgartirish va qoʼshimchalar kiritish masalasini koʼrib chiqish majburiyatini yuklash 

haqidagi talab bilan sudga murojaat qilish uchun asos boʼladi. Bartaraf etilmaydigan 

buzilishlar mavjud boʼlganda esa, bu holat FK 53-moddasi ikkinchi qismining ikkinchi 

xatboshisiga asosan jamiyatning davlat roʼyxatidan oʼtkazilganligini haqiqiy emas deb 

topish haqidagi talab bilan sudga murojaat qilish uchun asos boʼladi. 

Korporatsiyani tashkil etish bilan bogʼliq korporativ nizolarga oid ishlarni koʼrishda 

yana bir muhim masalaga eʼtibor berish lozim. Аmaliyotda taʼsis shartnomasi qoidalari 

bilan jamiyat ustavi qoidalarining bir-biriga mos kelmasligi hollari ham uchrab turadi
68

. 

Bunday holatda jamiyat ustavi qoidalari uchinchi shaxslar va jamiyat ishtirokchilari 

uchun ustuvor kuchga ega hisoblanadi. “Masʼuliyati cheklangan hamda qoʼshimcha 

masʼuliyatli jamiyatlar toʼgʼrisida”gi Oʼzbekiston Respublikasi Qonunining 13-moddasida 

taʼsis shartnomasi va ustav jamiyatning taʼsis hujjatlari sifatida koʼrsatilib, agar jamiyat bir 

shaxs tomonidan taʼsis etilsa, shu shaxs tasdiqlagan ustav, jamiyat ishtirokchilarining soni 

ikki va undan ortiq kishiga koʼpaysa, ular oʼrtasida taʼsis shartnomasi tuzilishi kerakligi 

qayd etilgan. 

Jamiyatning taʼsis hujjatlariga oʼzgartishlar jamiyat ishtirokchilarining umumiy 

yigʼilishi qaroriga binoan kiritiladi. Jamiyatning taʼsis hujjatlariga kiritilgan oʼzgartishlar 

qonun hujjatlarida nazarda tutilgan tartibda davlat roʼyxatidan oʼtkazilishi kerak
69

. 

Jamiyatning taʼsis hujjatlariga kiritilgan oʼzgartishlar davlat roʼyxatidan oʼtkazilgan 

paytdan boshlab, uchinchi shaxslar uchun kuchga kiradi. Korporatsiyani tashkil etishga oid 

nizolarni hal etishda baʼzi hollarda sudьyalar tomonidan shu korporatsiyaning taʼsis 

shartnomasini fuqarolik-huquqiy munosabatlar keltirib chiqaruvchi oddiy bitim, deb 

hisoblash mumkin yoki mumkin emasligi yuzasidan fikrlari turlichadir
70

. 

Taʼkidlash joizki, taʼsis shartnomasi oʼz tabiatiga koʼra, fuqarolik huquqiy 

munosabatlar keltirib chiqaruvchi oddiy yozma bitim, yaʼni ikki tomonlama yoki koʼp 

tomonlama bitim hisoblanadi. Unda jamiyatning muassislari yuqorida taʼkidlanganidek, 

jamiyatni tuzish bilan bogʼliq huquq va majburiyatlarini va uni tuzish yuzasidan 

birgalikdagi faoliyat tartibini belgilaydilar
71

. 

Taʼsis shartnomasining oʼziga xos xususiyati shundaki, FK 43-moddasining oltinchi 

qismiga koʼra, taʼsis hujjatlaridagi oʼzgartishlar davlat roʼyxatidan oʼtkazilgan paytdan 

boshlab, qonunda belgilangan hollarda esa – davlat roʼyxatidan oʼtkazishni amalga 

oshiruvchi organ ana shunday oʼzgartishlar haqida xabardor qilingan paytdan boshlab 

uchinchi shaxslar uchun kuchga ega boʼladi
72

. Yuridik shaxslar va ularning muassislari 

mazkur oʼzgartishlarni hisobga olib ish yuritgan uchinchi shaxslar bilan munosabatlarda ana 

shunday oʼzgartishlar roʼyxatga olinmaganligini vaj qilib koʼrsatishga haqli emaslar
73

. 

Тaʼsis shartnomasining qonun hujjatlariga muvofiqligi bilan bogʼliq korporativ nizoni 

koʼrishda sudlar, avvalo, uning FKda va boshqa qonun hujjatlarida belgilangan tegishli 

huquqiy normalarga mos holda tuzilganligini tekshirishlari lozim
74

. 

Masalan, MChJni taʼsis etish toʼgʼrisidagi shartnoma aldash yoʼli bilan gʼaraz niyatda 

tuzilganda, aldangan ishtirokchi uni qisman yoki butunlay haqiqiy emas, deb topish va 

uning bir qismini haqiqiy emaslik oqibatlarini qoʼllash toʼgʼrisidagi talab bilan sudga 

murojaat qilishga haqli xisoblanadi
75

. Sud ishtirokchining haqiqatan ham aldanganligi 

holatini aniqlasa, taʼsis shartnomasini qisman yoki butunlay haqiqiy emas deb topishi va 

uning haqiqiy emaslik oqibatlarini qoʼllashi, yaʼni ustav fondiga qoʼshgan ulushini 

qaytarishi mumkin
76

. 

Xulosa kiladigan boʼlsak korporativ nizolar tomonlar oʼrtasidagi yuzaga keladigan 

kelishmovchiliklar va muommolar natijasida vujudga keladi. Etiborli tomoni shundagi, 

korporativ nizo boʼlishi unun tadbirkorlik suьbektlari davlat ruyxatidan oʼtgan bulishi lozim 

. Аks xolda ushbu nizolar maьmuriy yoki iktisodiy nizo koʼrinishida boʼladi. Shuningdek, 

korporativ nizolarni kamaytirish va oldini olishning eng makbul usuli sifatida taьsis 

shartnomalari va ustav amaldagi konun xujjatdariga muvofik tuzilgan bulishi lozim. 

Tadbirkorlik subьekti ishchitirokchilari mavjud konun xujjatlariga amal kilsa nizo oʼz 

oʼzidan bartaraf kilinadi. Shu oʼrinda korporativ nizolarni bartaraf kilishda amaldagi 

konunchiligimizda mavjud boʼlgan kamchiliklarni amaliyotdagi tajribalar natijasida yechim 

topish maksadga muvofik boʼladi. 

